
ACTUALIDADE DA POLITICA EDUCATIVA
No novo curso académico.

® O curso comeza coa polémica habitual da do-
tacion de profesorado. Coa esixencia, agora, do
mantemento da dotacién de profesorado como
no curso pasado, que supuxo a diminucién das
ratios cunha mellora dos resultados académicos
e de convivencia, e considerando unha nova for-
ma de traballar en moitos centros: compartindo
dous profesores un grupo de alumnado. A Con-
sellerfa esta no tira-puxa aludindo a que a distan-
cia de seguridade xa pode volver a serde 1,2 m.
E non 1,5 do curso anterior, como se fose obriga-
do manter o 1,2 e non valorar ningunha das van-
taxes &s que aludiamos antes.

* De novo volve aparecer o peche de aulas e
mesmo de escolas (como o caso do CEIP de
Baamonde) por non acadar os minimos de ma-
tricula, volve a desvalorizarse o espazo rural por
parte da Conselleria, cando estamos nun cam-
bio desa valoracién por parte da sociedade. Pero
esta vez foron mais lonxe e en varios centros de
Secundaria ordenaron suprimir materias optati-
vas (nada menos que das propias de modalidade
e de exame de selectividade) existindo profeso-
rado, ainda que non o nimero de matriculados
esixido. Neste caso a indignacién social rdpida e
con atencién dos medios fixo que deran marcha
atras nunha decisién no colmo dunha nova des-

consideracién aos pequenos nucleos de poboa-
cién que fan ser claramente discriminados.

e O debate e o desenvolvemento lexislativo
mais importante que teremos este curso sera so-
bre o curriculo. Volveremos a escoitar as voces
de colectivos e grupos sociais que clamaran pola
diminucién de contidos e/ou horario en tal ou cal
materia; xa avanzou nestas argumentacions al-
gun colectivo de profesorado de Matematicas e
de Filosofia, entre outros. Ao mesmo tempo ve-
mos con bos ollos que dende a propia Adminis-
tracion se propugne a interdisciplinariedade e o
traballo por proxectos. Dentro desta mesma |6xi-
ca os colectivos renovadores propofiemos que
se traballe con temas que formen en valores, Uti-
les para cofiecer e transformar a sociedade, e
aglutinen ao tempo cofiecementos de varias dis-
ciplinas para cristalizar proxectos de traballo; fa-
lamos de atender os problemas ecoléxicos -moi
importante por exemplo sobre a instalacion dos
megaparques edlicos- de violencia machista, de
memoria histérica, das pandemias, do cambio
climatico, etc.; sen engadir méis contidos, senén
estruturando o cofiecemento das diferentes ma-
terias para conectalas cos problemas reais que
debera afrontar este alumnado, propiciando asf




unha escola mais emancipado-
ra que reprodutora.

e Outro debate comezan a ser
os exames de recuperacion.
Cando en Galicia este curso
se estaba adaptando o calen-
dario para facelos en xufio; o
Ministerio con argumentos si-
milares aos que avanzabamos
no anterior Panoraula opta por
suprimilos totalmente na ESO.
Argumentabamos que non te-
rian sentido os exames de re-
cuperacion se existe unha
verdadeira atencién & diversi-
dade, demandando de cada
alumno ou alumna segundo as
stias posibilidades, proporcio-
nandolle a atencién que nece-
sita e facendo unha avaliacién
continua. Faise, asi, noutros
paises. Que se relativice o exa-
me como instrumento de ava-
liacion, que se deixe de crer
na “segunda oportunidade”
como un momento milagrei-
ro no que enderezar (por par-
te do alumnado en solitario) o
que non se fixo antes, que a
avaliacién sexa parte do pro-
ceso de aprendizaxe e non o
corolario final do mesmo, todo
isto é positivo; pero, iso si, €
moito mais caro.

e Neste ano 2021 culminou-
se o proceso de creacién da
primeira universidade priva-
da de Galicia. A Universida-
de Internacional da Empresa
(UIE) auspiciada pola Funda-
cién do mesmo nome e pro-
movida por Abanca, entra no
Sistema Universitario Galego
(SUG), formado ata agora por
tres universidades publicas
(UDC, USC e UVigo ). A impor-
tancia desta creacion estriba
en que é un primeiro paso nun
dmbito da docencia ata agora
pouco propicio para a iniciati-
va privada, abrindo asi a porta
a outros proxectos semellan-
tes, con vontade de debilitar a
educacion publica e o conxun-
to de funciéns sociais ao ser-

vizo do cofiecemento das
Universidades publicas. Non
importou que estiveran en
contra as tres Universidades
Publicas, nin toda a oposicién
parlamentaria, nin sequera o
mesmo Consello Econémico e
Social de Galicia: pretende uti-
lizarse para a captacion de re-
cursos e influencia, sobre todo
nos ambitos do xuridico social
e da saude. Para logralo leva-
mos tempo asistindo a unha
reducién dos recursos das Uni-
versidades publicas asi como
a un teimudo cuestionamento
do seu funcionamento.

* Anotamos a importan-
te muda en varios centos de
equipos directivos dos centros
escolares publicos de Galicia.
Desexamos para todos boa
e eficaz xestion, coidadosa,
atenta coas persoas e natural-
mente democrética, coope-
rativa e transparente, como
mellor estratexia para sauda-
béis proxectos pedagodxico-or-
ganizativos dos centros.

ARREDOR DA
GALEGUIZACION

Coa contribucién da Conselle-
ria de Educacién segue avan-
zando a desgaleguizacion
escolar. Contribucién median-
te unha normativa que ‘facili-

ta’ a castelanizacion das aulas
publicas e privadas de infantil
en tantos espazos de cidade,
de vila e mesmo parroquiais,
entremedias doutros factores
socioloxicos e culturais que le-
xitiman practicas sociais ad-
versas, contrarias con calquera
discurso existente que fale de
defensa do patrimonio cul-
tural. Chamanlles libres elec-
cions particulares.

Ao caso, resulta ben oportuna
a edicion que o profesor Xosé
Maria Lema compuxo con 30
dos seus textos escritos en-
tre 2009 e 2019, co titulo Pola
nosa lingua, un exame rigoro-
so e un diagnéstico, para mu-
dar o devalo.

ENCONTROS E XORNADAS

Celebrouse no pasado mes
de xullo en Santiago de Com-
postela, coa responsabilidade
académica da Sociedade Es-
panola de Pedagoxia e en co-
nexiéon coa Facultade de CC.
da Educacién, o XVII Congre-
so Nacional de Pedagoxia e
IX de caracter iberoamerica-
no. Foi un congreso online
que, porén, mobilizou un moi
amplo nimero de comunica-
ciéns e de conferencias acadé-
micas, que nesta convocatoria
tinan xusto como motivo cen-
tral “A educaciéon en rede”. Un
congreso que é sempre un im-
portante escenario académico
arredor do que ¢é a vida docen-
te e investigadora nas Faculta-
des de CC. da Educacion en
Espafia e tamén en Iberoamé-
rica.

Foi ocasiéon para conceder-
lle ao profesor Manuel Andra-
de, de Nova Escola Galega, o
primeiro Premio do Congreso
polo proxecto “Bibliotecas in-
clusivas no CEE Navaldn, de
Santiago de Compostela.

